
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

<        >                  2016թ.              -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԱԶՄԱՐԴՅՈՒՆԱԲԵՐԱԿԱՆ ՀԱՄԱԼԻՐԻ ԳՈՐԾՈՒՆԵՈՒԹՅԱՆ ՍՈՒԲՅԵԿՏՆԵՐԻՆ ԵՐԿԱՐԱԺԱՄԿԵՏ, ՄԻՋՆԱԺԱՄԿԵՏ ԵՎ ԿԱՐՃԱԺԱՄԿԵՏ ՊԵՏԱԿԱՆ ԱՋԱԿՑՈՒ​ԹՅԱՆ  ԱՌԱՋՆԱՀԵՐԹՈՒԹՅՈՒՆՆԵՐԸ ԵՎ ԱՋԱԿՑՄԱՆ ՁԵՎԵՐԸ ՀԱՍՏԱՏԵԼՈՒ ՄԱՍԻՆ

Հիմք ընդունելով <Ռազմարդյունաբերական համալիրի մասին> Հայաստանի Հան​րա​պետության օրենքի 6-րդ հոդվածի 1-ին մասի 3-րդ կետի <ժ> ենթակետը՝ Հայաս​տանի Հանրապետության կառավարությունը որոշում է.  

1. Հաստատել՝

1) Հայաստանի Հանրապետության ռազմարդյունաբերական համալիրի (այսու​հետ` ՌԱՀ) գործու​նեության սուբյեկտներին երկարա​ժամ​կետ, միջնաժամկետ և կար​ճա​ժամկետ պետական աջակցության առաջնահեր​թու​թյուն​ները՝ համաձայն N 1 Հավելվածի. 
2) ՌԱՀ-ի գործու​նեության սուբյեկտներին երկարա​ժամ​կետ, միջնաժամկետ և կար​ճա​ժամկետ պետական աջակցության ձևերը՝ համա​ձայն N 2 Հավելվածի:

2. Սահմանել, որ՝

1) ՌԱՀ-ի գործունե​ության սուբյեկտներին պետական աջակցության տարեկան ծրագ​րե​րի ֆինանսավորումը կատարվում է Հայաստանի Հան​րապետության պետա​կան բյու​ջեից` առանձին տողով, ինչպես նաև ներդրումային կամ պետական հատուկ նպա​տա​կա​յին հիմ​նադրամներ ստեղծելու միջոցով.

2) ՌԱՀ-ի գործու​նեության սուբյեկտ​նե​րի պետական աջակ​ցության երկարա​ժամ​կետ, միջնաժամկետ և կարճաժամկետ ծրագրերը ներառ​վում են ՌԱՀ-ի զարգացման պետա​կան ծրագրերում` հան​դի​սանալով դրանց պարտադիր բաղկացուցիչ մաս:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ՎԱՐՉԱՊԵՏ




  Կ. ԿԱՐԱՊԵՏՅԱՆ

Հավելված N 1

ՀՀ կառավարության <   >_____2016թ.
 N    -Ն որոշման

ԱՌԱՋՆԱՀԵՐԹՈՒԹՅՈՒՆՆԵՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԱԶՄԱՐԴՅՈՒՆԱԲԵՐԱԿԱՆ ՀԱՄԱԼԻՐԻ ԳՈՐԾՈՒՆԵՈՒԹՅԱՆ ՍՈՒԲՅԵԿՏՆԵՐԻՆ ԵՐԿԱՐԱԺԱՄԿԵՏ, ՄԻՋՆԱԺԱՄԿԵՏ ԵՎ ԿԱՐՃԱԺԱՄԿԵՏ ՊԵՏԱԿԱՆ ԱՋԱԿՑՈՒԹՅԱՆ

1. ՌԱՀ-ի գործունեության սուբյեկտներին երկարա​ժամ​կետ, միջնաժամկետ և կար​ճաժամկետ պետական աջակցության (այսուհետ՝ պե​տա​կան աջակցություն) առաջ​նա​հերթու​թյունները որոշվում են ըստ ռազմատեխ​նիկա​կան և ռազմարդյու​նա​բե​րական քաղաքականության:

ՌԱՀ-ի գործունեության սուբյեկտներին երկարաժամկետ, միջնաժամկետ և կար​ճաժամկետ պետական աջակցության առաջնահերթությունները քննարկվում են Հա​յաս​տանի Հանրապետության ռազմարդյունաբերական հանձնաժողովում և քննարկ​ման արդյունքում ստացված առաջարկությունները հաշվի են առնվում  առաջ​նա​հեր​թու​թյունների հետագա մշակման ընթացքում:

2. Պետական աջակցության իրականացման շրջանակներում առաջնահերթու​թյու​նը տրվում է ռազմական կարիքների համար պետական պատվեր կատարող բազային կազմակերպություններին:
3. Ռազմական կարիքների համար պետական պատվեր կատարող ոչ բազային կազմակերպություններին պետական աջակցության իրականացման շրջանակներում առաջնահերթությունը տրվում է Հայաստանի Հանրա​պետության մարզերում գործունեություն իրականացնող սուբյեկտներին` հաշվի առնե​լով Հայաստանի Հանրապետության տարածքային զար​գացման առանձնա​հատկու​թյուն​ները:
Հավելված N 2

ՀՀ կառավարության <   >_____2016թ.
 N    -Ն որոշման

ՁԵՎԵՐ

ՌԱՀ-Ի ԳՈՐԾՈՒՆԵՈՒԹՅԱՆ ՍՈՒԲՅԵԿՏՆԵՐԻՆ ԵՐԿԱՐԱԺԱՄԿԵՏ, ՄԻՋՆԱԺԱՄԿԵՏ ԵՎ ԿԱՐՃԱԺԱՄԿԵՏ ՊԵՏԱԿԱՆ ԱՋԱԿՑՈՒԹՅԱՆ

1. ՌԱՀ-ի գործունե​ության սուբյեկտ​նե​րին պետական աջակցության ձևերն են՝
1) ՌԱՀ-ի գործունե​ության սուբյեկտներին ֆինանսա​կան աջակցությունը (այդ թվում՝ վար​կա​​յին երաշխավորությունների տրամադրումը).

2) ՌԱՀ-ի գործունե​ության սուբյեկտների ուղղակի վարկավորումը և սեփական կա​​պիտալի ֆինանսավորումը:

3) ոչ ընթացիկ ակտիվների ձեռք բերման համար ֆինանսական վարձա​կա​լու​թյան (լիզինգի) տոկոսադրույքի մասնակի կամ ամբողջական սուբսիդա​վորու​մը,
4) մրցույթային կարգով դրամաշնորհների հատկացումը, 

5) կադրերի պատրաստման, վերապատրաստման և որակավորման բարձրաց​ման ծրագրերի իրականացումը,

6) անհատույց կամ շուկայականից էական ցածր գներով պետական անշարժ և շար​ժական գույքի օգտագործման իրավունքի տրամադրումը կամ կառա​վար​ման հանձնումը,
7) տեղեկատվության և խորհրդատվության ապահովումը,
8) լաբորատոր, գիտաարտադրական և անհրաժեշտ այլ ինովացիոն ենթակա​ռուց​վածքների ստեղծումը,
9) նորագույն տեխնոլոգիաների օգտագործման իրավունքների ձեռք բերումը,
10) նոր ստանդարտների մշակումը,
11) անհրաժեշտ օրենսդրական փոփոխությունների իրականացումը,
12) միջազգային ցուցահանդեսներին և գործարար համագործակցության հաս​տատ​ման այլ միջոցառումներին մասնակցության ապահովումը:
2. ՌԱՀ-ի գործունե​ության սուբյեկտներին ֆինանսա​վոր​ման (վարկավորման) հետ կապված հիմնախնդիրների հաղթահարման և այդ ուղղու​​թյամբ նրանց համար ֆինան​սական (վարկային) ռեսուրսների մատչելիության ապա​հովման նպատակով միջոցա​ռում​ների շրջանակներում, որպես ֆինանսական աջակ​ցության գործիք, ՌԱՀ-ի գոր​ծու​նե​​ության սուբյեկտ​նե​րին կարող են տրամադրվել վարկային երաշխավորություններ:

3. ՌԱՀ-ի գործունեության սուբյեկտների աջակ​ցու​թյան կազմակերպությունների կող​մից նախատեսվում է տրամադրել ՌԱՀ-ի գործունե​ության սուբյեկտներին ֆինան​սական վարձակալու​թյամբ (լի​զինգ) ոչ ընթացիկ ակտիվներ:
4. ՌԱՀ-ի գործունեության սուբյեկտների գույքային աջակցությունն իրականաց​վում է անշարժ կամ շարժական պետական գույքը ՌԱՀ-ի գոր​ծունեության սուբյեկտ​ներին անհատույց օգտագործման իրավունքով կամ հավա​տար​մագրային կառավար​ման հանձնելու միջոցով, որը պետք է օգտագործվի ըստ նպատակային նշանա​կության` համապատասխան պայմանագրեր կնքելու միջոցով, պայմանագրում  որպես  պարտադիր պայման նախատեսելով գույքը  տնօրինման  և  գրավադրման իրավունքով չհանձնելը: 

5. Գույ​քային աջակցությունն իրականացվում է ՀՀ կառավարության որոշում​նե​րով, ռազմարդյունաբերության զարգացման պետական ծրագրերի, աջակցության պե​տա​կան ծրագրերի և այլ ծրագրերի համաձայն ու դրանց հիման վրա, ՀՀ կառա​վարու​թյան կամ ՌԱՀ-իգործունեության սուբյեկտների աջակցության կազ​մա​կեր​պու​թյուն​նե​րի կողմից:
6. ՌԱՀ-ի գործունե​ության սուբյեկտներին տե​ղե​կատվության և խորհրդա​տվու​թյան հասանելիության և մատչելիության ապահովման նպատակով պար​բերաբար կազմա​կերպ​վում են խմբա​յին և ան​հա​տական հան​դի​պումներ  ՌԱՀ-ի գործու​նե​ու​թյան սուբ​​յեկտ​ների ներկայացուցիչների հետ, որոնք անցկացվեում են հա​տուկ մշակ​ված ձևա​չա​փով: Հան​դի​պում​ների ընթացքում ներկայացվում են  Հայաս​տանի Հանրա​պե​տու​թյան օրենս​դրական դաշտում տեղի ունեցած ու նախատեսվող փոփո​խությունները, տնտե​սա​գիտական, իրավական, արտադրա​տեխնո​լո​գիական, վիճակագրական, մարկետին​գային տեղեկա​տվու​​թյուն​ները և տրվում են  պարզաբանումներ: 
7. ՌԱՀ-ի գործունեության սուբյեկտների կադրերի պատրաստման, վերապատ​րաստ​ման և որակավորման բարձրացման աջակցությունն իրականացվում է կադրերի պատրաստման պետական կրթական չափորոշիչների և դրանց հիման վրա մաս​նա​գի​տա​կան կրթական համապատասխան նյութական բա​զա​յի ստեղծման ծրագրերի հաս​տատմամբ, ՌԱՀ-ի գործունեության սուբյեկտներին ուսում​​նա​մեթոդական և գիտա​մե​թո​դական օժանդակությամբ:
8. Արտաքին տնտեսական գործառույթներ իրականացնող ՌԱՀ-ի գործունեու​թյան սուբ​յեկտների պետական աջակցության համատեքստում, նպատակ ունենալով խթա​​նե​լու ՌԱՀ-ի գործունեության սուբյեկտների գործու​նեու​թյան միջազգայնացումը, հնարավորինս պետք է ապահովվի  ՌԱՀ-ի գործու​նե​ության սուբյեկտների մասնակցությունը միջազգային ցու​ցահանդեսներին, տոնավա​ճառ​ներին ու գործարար համագործակցության հաստատ​ման այլ միջոցառումներին և այլ պետություններում մտավոր գործունեության արդ​յունք​ների արտոնագրային իրավունքների պաշտպանությունը:

9.ՌԱՀ-ի գործունե​ության սուբյեկտ​նե​րին պետական աջակցության մեխանիզմներ և գործիքներ են նոր ստանդարտների մշակումը, ՌԱՀ-ի սուբյեկտ​նե​րի գործունե​ությունը կարգավորող օրենս​դրական ակտերի ազդեցության գնահատումը, ՌԱՀ-ի գոր​ծունե​ության սուբյեկտ​նե​րի հետ անհատական և խմբային քննարկումները, դրան​ցով  օրենս​դրական ակտերի լրամշակումը:
ՏԵՂԵԿԱՆՔ
«Ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կարճաժամկետ պետական աջակցության  առաջնահերթությունները և աջակցման ձևերը հաստատելու մասին»

Հայաստանի Հանրապետության կառավարության որոշման հիմնավորման վերա​բերյալ 

1. .Իրավական ակտի ընդունման անհրաժեշտությունը (նպատակը).

«Ռազմարդյունաբերական համալիրի գործունեության սուբյեկտներին երկա​րա​ժամկետ, միջնաժամկետ և կարճաժամկետ պետական աջակցության  առաջնա​հերթությունները և աջակցման ձևերը հաստատելու մասին» Հայաստանի Հանրա​պետության կառավարության որոշ​ման  նա​խա​գծի ընդունման հիմք են հանդի​սա​նում «Ռազմարդյունաբերական համալիրի մասին» Հայաստանի Հանրա​պետության օրենքի 6-րդ հոդվածի 3-րդ կետի «ժ» ենթա​կետի և Հայաստանի Հանրա​պետության վարչապետի 2015թ. հուլիսի 24-ի ՙՌազմարդյու​նաբերական համալիրի մասին» Հայաստանի Հանրապետության օրենքի կիրարկումն ապահովող միջո​ցառում​ների ցանկը հաստա​տելու մասին՚ N 668–Ա որոշմամբ հաստատված հավելվածի 7-րդ կետի պահանջները: 
Որոշման նախագծի ընդու​նումը կնպաս​տի Հա​յաստանի Հանրա​պե​տու​​թյան ռազմական արդյունաբե​րության հա​մակար​գա​յին բա​րե​փոխումների իրա​կա​նաց​մանը:

2. Կարգավորման հարաբերությունների ներկա վիճակը և առկա խնդիրները
Ներկայումս սահմանված չեն ռազմարդյունաբերական համալիրի գործունե​ու​թյան սուբյեկտներին պետական աջակցության առաջնահերթությունները և աջակցման ձևերը, որի բացակայության դեպքում հնարավորություն չի ստեղծվում իրականացնել ոլորտի զարգացման քաղաքականություն:

3. Առկա խնդիրների ակնկալվող լուծումները
«Ռազմարդյունաբերական համալիրի գործունեության սուբյեկտներին երկա​րա​ժամկետ, միջնաժամկետ և կարճաժամկետ պետական աջակցության  առաջնա​հեր​թությունները և աջակցման ձևերը հաստատելու մասին» Հայաստանի Հանրապետության կառավարության որոշ​ման  նա​խա​գծի ընդունմամբ հիմք է ստեղծ​վելու ռազմար​դյու​նաբերական համալիրի գործունեության սուբյեկտ​նե​րի պետական աջակ​ցության երկարաժամկետ, միջնաժամկետ և կարճաժամկետ ծրագ​րերը ներառ​ել ռազմար​դյու​նաբերական համալիրի զարգացման պետական ծրագ​րերում` որպես դրանց պարտադիր բաղկացուցիչ մաս:
4. Իրավական ակտերի ընդունման դեպքում ակնկավող արդյունքը
«Ռազմարդյունաբերական համալիրի գործունեության սուբյեկտներին երկա​րա​ժամկետ, միջնաժամկետ և կարճաժամկետ պետական աջակցության  առաջ​նա​հեր​թությունները և աջակցման ձևերը հաստատելու մասին» Հայաստանի Հանրա​պե​տության կառավա​րու​թյան որոշման նա​խա​գծի ընդունման դեպքում առաջնա​հեր​թությունները և աջակցման ձևերը կներառվեն ռազմար​դյունա​բերական համալիրի զարգացման պետական ծրագրերում այդ մասով ապահովելով ոլորտի զարգացման նախադրյալները:
5.Նախագծի մշակման գործընթացում ներգրավված ինստիտուտները, անձիք

«Ռազմարդյունաբերական համալիրի գործունեության սուբյեկտներին երկա​րա​ժամկետ, միջնաժամկետ և կարճաժամկետ պետական աջակցության  առաջնա​հերթությունները և աջակցման ձևերը հաստատելու մասին» Հայաստանի Հան​րա​պետության կառավարու​թյան որոշման նախագիծը մշակվել է Հայաս​տանի Հան​րա​պե​տության պաշտպանության նախարարության կողմից:

Տեղեկանք
Հայաստանի Հանրապետության կառավարության «Ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կարճաժամկետ պետական աջակցության  առաջնահերթությունները և աջակցման ձևերը հաստատելու մասին» որոշման նախագծի ընդունելուց հետո  իրավական այլ ակտերում փոփոխություններ կատարելու մասին
Հայաստանի Հանրապետության կառավարության «Ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կար​ճաժամկետ պետական աջակցության առաջնահերթությունները և աջակցման ձևե​րը հաստատելու մասին» որոշման նախագիծն ընդունելու առնչությամբ Հա​յաստանի Հան​րապետության իրավական այլ ակտերում փոփոխություններ չեն  կատարվելու:

Տեղեկանք
Հայաստանի Հանրապետության կառավարության «Ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կարճաժամկետ պետական աջակցության  առաջնահերթությունները և աջակցման ձևերը հաստատելու մասին» որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին

Հայաստանի Հանրապետության կառավարության «Ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կարճաժամկետ պետական աջակցության  առաջնահերթությունները և աջակցման ձևերը հաստատելու մասին» որոշման նա​խա​գիծն ընդունելուց հետո լրացուցիչ ֆինանսական միջոցներ չեն պահանջվելու և 2016թ. Հայաստանի Հանրա​պետու​թյան պետական բյուջեի եկամուտներում ու ծախսերում  փոփո​խություններ չեն  կատարվելու:

ՏԵՂԵԿԱՆՔ
Հայաստանի Հանրապետության կառավարության «Հայաստանի Հանրապետության ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կարճաժամկետ պետական աջակցու​թյան  առաջնահերթությունները և աջակցման ձևերը հաստատելու մասին» որոշման նախագծի վերաբերյալ շահագրգիռ պետական մարմինների դիտողությունների և առաջարկությունների մասին
	Դիտողություններ և առաջարկություններ
	ՀՀ ՊՆ հիմնավորումը

	ՀՀ Ազգային անվտանգության խորհրդի աշխատակազմ` ելք NԱԽ-1/266 առ 16.05.2016թ.

	Դիտողություններ և առաջարկություններ չունի
	Ընդունվել է ի գիտություն

	ՀՀ էկոնոմիկայի նախարարություն` ելք N 01/16.6/4308-16 առ 01.06.2016թ.

	• Որոշման նախագծի 1-ին կետի սկիզբը լրամշակել հետևյալ կերպ` «Հայաստանի Հանրապետության ռազմարդյունաբե​րա​կան համալիրի (այսուհետ` ՌԱՀ)» և հետագայում օգտագործել միայն ՌԱՀ:

• Հավելված 1-ի 2-րդ կետի 2-րդ մասի ա) ենթակետը շարա​դրել հետևյալ կերպ` «ռազմարդյունաբերության և ռազմա​տեխ​նիկական քաղաքականության իրագործումը, ՌԱՀ-ի կա​յուն և նորարարական զարգացումը.»` համաձայն ՀՀ վարչա​պետի 24 հուլիսի 2015 թվականի 668-Ա որոշման ցանկի 2-րդ կետի:

• Հավելված 1-ի 2-րդ կետի 2-րդ մասի ե) ենթակետում «զին​ված ուժերի»-ից առաջ ավելացնել «Հայաստանի Հանրա​պե​տու​թյան» բառերը:
• Հավելված 1-ի 4-րդ կետը շարադրել հետևյալ կերպ` «Պետա​կան աջակցությունն իրականացվում Է ՀՀ կառավա​րության որոշմամբ ընդունված ծրագրով` ՌԱՀ-ի գործունե​ության սուբյեկտներին աջակցող կառույցների միջոցով»:

• Հաշվի առնելով այն հանգամանքը, որ ՌԱՀ գործունեու​թյան սուբյեկտների աջակցման համար պետք Է հաշվի առնել յու​րաքանչյուր սուբյեկտի առկա խնդիրները, նրա զարգաց​ման տվյալ ժամանակաշրջանի պահանջները, երկարաժամ​կետ, միջնաժամկետ և կարճաժամկետ հեռանկարները, ինչպես նաևունենալ բավական ճկուն աջակցման ձևեր, առաջարկում ենք հավելված 2-ի 1-ին կետում ընդլայնել աջակցման ձևերի շրջանակը, ընդգրկելով նաև` 
· ոչ ընթացիկ ակտիվների ձեռք բերման համար ֆինանսական վարձակալության (լիզինգի) տոկոսադրույքի մասնակի կամ ամբողջական սուբսիդավորումը,
· մրցույթային կարգով դրամաշնորհների հատկացումը, 

· կադրերի պատրաստման, վերապատրաստման և որակավորման բարձրացման ծրագրերի իրականացումը,

· անհատույց կամ շուկայականից էական ցածր գներով պետական անշարժ և շարժական գույքի օգտագործման իրավունքի տրամադրումը կամ կառավարման հանձնումը,
· հարկային արտոնությունների տրամադրումը,
· տեղեկատվության և խորհրդատվության ապահովումը,
· լաբորատոր, գիտաարտադրական և անհրաժեշտ այլ ինովացիոն ենթակառուցվածքների ստեղծումը,
· նորագույն տեխնոլոգիաների օգտագործման իրավունքների ձեռք բերումը,
· նոր ստանդարտների մշակումը,
· անհրաժեշտ օրենսդրական փոփոխությունների իրականացումը,
· միջազգային ցուցահանդեսներին և գործարար համագործակցության հաստատման այլ միջոցառումներին մասնակցության ապահովումը:
• Հավելված 2-ի 8-րդ կետում« որպես տեղեկատվական և խորհրդատվական աջակցության ձևեր« նշված է տեղեկա​տվու​թյան և խորհրդատվության հասանելիության և մատչելի​ության ապահովումը« սակայն «հասանելիության և մատչելի​ության ապահովումը» ընդամենը բնութագրում է աջակցու​թյան տրամադրման բնույթը և չի կարող դիտվել որպես աջակ​ցության ձև:
	Ընդունվել է և նախագծում կատարվել է համապատասխան փոփոխություն
Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն



	ՀՀ ֆինանսների նախարարություն` ելք N 01/82-5/15155-16 առ 27.05.2016թ.

	1. Նախագծի 1-ին կետով նախատեսվում Է հաստատել` Հայաստանի Հանրապետությունում ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կարճաժամկետ պետական աջակցության առաջնահերթությունները և դրանց աջակցության ձևերը, որը կհանգեցնի պետական բյուջեից լրացուցիչ միջոցների հատկացման անհրաժեշտության:

2.Նախագծի 2-րդ կետի 1-ին ենթակետով նախատեսվում Է հաստատել` Հայաստանի Հանրապետության ռազմարդյու​նա​բերական համալիրի գործունեության սուբյեկտների պետա​կան աջակցության տարեկան ծրագրերի ֆինանսավորումը կատարվի Հայաստանի Հանրապետության պետական բյուջե​ից առանձին տողով, ինչպես նաև պետական հատուկ նպա​տա​կային հիմնադրամներ ստեղծելու միջոցով, մինչդեռ դրանց նպատակահարմարության վերաբերյալ հիմնա​վորում​ները բացակայում են:
	Չի ընդունվում: Պետական բյուջեից լրա​ցու​ցիչ միջոցների հատկացման անհրա​ժեշ​տություն կառաջանա ՌԱՀ-ի գործու​նե​ության սուբյեկտներին պետական աջակ​ցության տարեկան ծրագրերի ֆի​նան​սավորման համար:
ՌԱՀ-ի գործունեության սուբյեկտների պե​տա​կան աջակցության տարեկան ծրագ​րերի ֆինանսավորումը նպատակա​հար​մարության վերաբերյալ հիմնավորում​նե​րը կտրվեն տարեկան ծրագրերի նախա​գծե​րի ներկայացման ժամանակ:

	ՀՀ կրթության և գիտության նախարարության գիտության պետական կոմիտե ելք N04/9.2.3/5676.16

 առ 25.05.2016թ.

	Նախագծի հավելվածի 1-ին կետից հետո ավելացնել կետ, հետևյալ բովանդակությամբ` «Հայաստանի Հանրապե​տու​թյան ռազմարդյունաբերական համալիրի գործունեության սուբյեկտներին երկարաժամկետ, միջնաժամկետ և կարճա​ժամկետ պետական աջակցության առաջնահերթությունները քննարկվում են Հայաստանի Հանրապետության ռազմարդյու​նաբերական հանձնաժողովում և Հայաստանի Հանրապե​տու​թյան ռազմարդյունաբերական հանձնաժողովին կից ռազմա​տեխ​նիկական և գիտատեխնիկական խորհրդում»:
	Ընդունվել է ՀՀ ռազմարդյունաբերական հանձնաժողովում քննարկել տարեկան պե​տական աջակցության առաջնա​հեր​թու​թյունները:

Իսկ ՀՀ ռազմարդյունաբերական հանձ​նա​ժողովին կից ռազմատեխնիկական և գի​տատեխնիկական խորհրդի կանոնա​դրու​թյամբ նման բնույթի հարցերի քննար​կման գործառույթ նախատեսված չէ:

	ՀՀ Նախագահի խորհրդական, ՀՀ Նախագահի գլխավոր ռազմական տեսուչի եզրակացությունը` ելք NԳՌՏ-87 առ 26.05.2016թ.

	- Նախագծի 2-րդ կետի 1-ին ենթակետով սահմանվում է, որ «Հայաստանի Հանրապետության ռազմարդյունաբերական հա​մալիրի գործունեության սուբյեկտներին պետական աջակ​ցության տարեկան ծրագրերի ֆինանսավորումը կատարվում է Հայաստանի Հանրապետության պետական բյուջեից` առան​ձին տողով»: Նախագծի 3-րդ կետում նշված է, որ որո​շումն ուժի մեջ է մտնում պաշտոնական հրապարակմանը հա​ջորդող օրվանից: Նշվածից հետևում է, որ եթե Նախագիծն ըն​դունվի, ապա 2016թ. պետք է իրականացվի ծրագրերի ֆի​նանսավորում, ինչը ենթադրում է լրացուցիչ ֆինանսական մի​ջոց​ների անհրաժեշտություն, սակայն գրությամբ ներկա​յաց​ված տեղեկանք հիմնավորմամբ նշված է, որ Նախագծի ըն​դուն​մամբ լրացուցիչ ֆինանսական միջոցներ չեն պահանջ​վե​լու և 2016թ. Հայաստանի Հանրապետության պետական բյու​ջեի եկամուտներում և ծախսերում փոփոխություններ չեն կա​տար​վելու:
Անհրաժեշտ է նաև նշել, որ ՀՀ պաշտպանության նախարարի 12.05.2016թ. N ՊՆ/510-832 գրությամբ և գրու​թյանը կից փաս​տաթղթերում չի նշվում ռազմարդյու​նաբե​րական համա​լի​րի գործունեության սուբյեկտներին պետական աջակցության տարեկան ծրագրերի առկայության կամ հետա​գա մշակում​նե​րի մասին, ինչով պայմանավորված հնարավոր չէ ամբող​ջա​կան պատկերացում կազմել Նախագծի վերա​բեր​յալ:
- կառավարության որոշման նախագծի 1-ին կետի 1-ին մասով նախատեսվում է հաստատել «Հայաստանի Հանրապե​տու​թյան ռազմարդյունաբերական համալիրի գործունեության սուբ​յեկտներին երկարաժամկետ, միջնաժամկետ և կարճա​ժամ​կետ պետական աջակցության առաջնահերթությունները` համաձայն N 1 Հավելվածի», սակայն N 1 Հավելվածով առաջ​նահերթությունների մասին նշվում է միայն 1. ին կետում և սահ​մանափակվում է հետևյալ իմաստով« որ պետական աջակ​ցության առաջնահերթությունները որոշվում են ըստ ռազ​մատեխնիկական և ռազմարդյունաբերության քաղա​քա​կանության: Նշվածով պայմանավորված` առաջարկվում է ՀՀ ֆինանսների և ՀՀ էկոնոմիկայի նախարարությունների հետ համատեղ լրացուցիչ լրամշակել Հայաստանի Հանրապետու​թյան ռազմարդյունաբերական համալիրի գործունեության սուբ​յեկտ​ներին երկարաժամկետ, միջնաժամկետ և կարճա​ժամ​կետ պետական աջակցության առաջնահերթությունները,

- 1-ին կետում «ռազմարդյունաբերության քաղաքականության» բառերը փոխարինել «ռազմարդյունաբերական քաղաքականության» բառերով, հիմք ընդունելով «Ռազմարդյունաբերական համալիրի մասին» ՀՀ օրենքի 2-րդ հոդվածի 1-ին մասի 3-րդ կետը,

- 2-րդ կետի 2-րդ ենթակետի գ. պարբերությունում «ՌԱՀ-ի կազմակերպություններից» բառերը փոխարինել «ՌԱՀ-ի կազմակերպությունների կողմից» բառերով,

- 6-րդ կետում «առաջնահերությունը» բառը փոխարինել «առաջնահերթությունը» բառով:

Հավելված N2-ի վերաբերյալ
- առաջարկվում է 1-ին կետի 2-րդ ենթակետի «սեփական կա​պիտալի ֆինանսավորում» արտահայտությունը մանրա​մաս​նել,
- 3-րդ կետում «Ռազմարդյունաբերական պետական կոմիտեի կողմից» բառերը փոխարինել «Ռազմարդյունաբերության պետական կոմիտեի կողմից» բառերով, հիմք ընդունելով ՀՀ կառավարության 2008թ. դեկտեմբերի 25-ի N 1554-Ն որոշմամբ հաստատված Հայաստանի Հանրապետության պաշտպանության նախարարության ռազմարդյունա​բերու​թյան պետական կոմիտեի կանոնադրությունը,
- 6-րդ կետում «որոնք պետք է օգտագործվեն» բառերը փոխարինել «որը պետք է օգտագործվի» բառերով,

- 7-րդ կետում «համաձայն ռազմարդյունաբերության զարգացման պետական ծրագրերի, աջակցության պետական ծրագրերի և այլ ծրագրերի հիման վրա» բառերը փոխարինել «ռազմարդյունաբերության զարգացման պետական ծրագրերի, աջակցության պետական ծրագրերի և այլ ծրագրերի համաձայն ու դրանց հիման վրա» բառերով:

 «Ռազմարդյունաբերական համալիրի մասին» Հայաստանի Հանրապետության օրենքի կիրարկումն ապահովող միջոցա​ռումների ցանկը հաստատելու մասին ՀՀ վարչապետի 24.07.2015թ. 688-Ա որոշմամբ հաստատված հավելվածի 7-րդ կետի համաձայն Նախագիծը ներկայացնելու համար պա​տասխանատու պետական կառավարման մարմիններ են սահ​մանվել ՀՀ պաշտպանության, ՀՀ ֆինանսների և ՀՀ էկոնոմիկայի նախարարությունները, սակայն ըստ 12.05.2016թ. N1 ՊՆ/510-832 գրության Նախագիծը մշակվել է ՀՀ պաշտպանության նախարարությունում: Խնդրում ենք պարզաբանել ՀՀ ֆինանսների և ՀՀ էկոնոմիկայի նախարա​րությունները մասնակցել են Նախագծի մշակմանը, թե ոչ:
	Դիտողությունը չի ընդունվում, քանի որ սույն որոշման ուժի մեջ մտնելով 2016թ. և հետագա տարիներին ծրագրերի ֆինան​սավորում չի նախատեսվում: Դրանք կնա​խատես​վեն ՌԱՀ-ի գործունեության սուբ​յեկտ​ների պե​տա​կան աջակցության տա​րե​կան ծրագ​​րերի իրականացման հա​մար:

Չի ընդունվում, քանի որ նախագծի 2-րդ կետի 2րդ ենթակետում նշված է, որ «ՌԱՀ-ի գործունեության սուբյեկտների պե​տական աջակցության երկարաժամ​կետ, միջնաժամկետ և կարճաժամկետ ծրագ​րերը ներառվում են ՌԱՀ-ի զար​գաց​ման պետական ծրագրերում` հանդի​սա​նա​լով դրանց պարտադիր բաղկացուցիչ մաս»:

Չի ընդունվում: ՀՀ ֆինանսների և ՀՀ էկո​նոմիկայի նախարարությունների հետ հա​մատեղ կմշակվեն ՌԱՀ-ի գոր​ծունե​ու​թյան սուբ​յեկտ​ների պե​տա​կան աջակ​ցու​թյան տա​րե​կան ծրագ​​րերի նախագծերը:

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Գործող որոշումներով արդեն իսկ ար​տա​ցոլված է սեփական կա​պիտալի ֆինան​սա​վորման էությունը: Օրինակ` ՀՀ Կառա​վա​րության որոշում №55, 24.01.2016թ.

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

ՀՀ ֆինանսների և ՀՀ էկոնոմիկայի նա​խա​​րարությունները չեն մասնակցել Նա​խա​գծի մշակմանը:

	ՀՀ արդարատադության նախարարություն` ելք N 04/14/8024 առ 27.06.2016թ.

	1. Նախագծի 1-ին կետով նախատեսվում է հաստատել ՀՀ ռազմարդյունաբերական համալիրի գործունեության սուբ​յեկտ​ներին երկարաժամկետ, միջնաժամկետ և կարճա​ժամ​կետ պետական աջակցության առաջնահերթությունները՝ համա​ձայն հավելվածի, մինչդեռ հավելվածում սահմանված չեն առաջնահերթությունները որոշելու կոնկրետ չափանիշ​նե​րը և միայն նշվում է, որ առաջնահերթությունները որոշվում են ըստ ռազմատեխնիկական և ռազմարդյունաբերական քա​ղա​քականության: Այս առումով նախագծի դրույթներն ան​հրա​ժեշտ է լրամշակել և սահմանել առաջնահերթությունները որոշելու կոնկրետ չափանիշները: Վերոհիշյալ դրույթներում առ​կա է նաև Հայաստանի Հանրապետության կառա​վա​րու​թյան 2009 թվականի հոկտեմբերի 22-ի «Նորմատիվ իրավա​կան ակտերի նախագծերի հակակոռուպցիոն բնագավառում կար​գավորման ազդեցության գնահատման իրականացման կար​գը հաստատելու մասին» թիվ 1205-Ն որոշմամբ հաս​տատ​ված կարգի 9-րդ կետի 5-րդ ենթակետով նախա​տես​ված կոռուպցիոն գործոնը, որը դրսևորվում է կարգավորման բացերի առկայությամբ, ինչը տվյալ դեպքում արտահայտվում է առաջնահերթությունները որոշելու կոնկրետ չափանիշների բա​ցակայությամբ:

2. Նախագծի 1-ին կետով հաստատված հավելվածի 1-ին կե​տի համաձայն՝ ռազմարդյունաբերական համալիրի գործու​նե​ության սուբյեկտներին երկարաժամկետ, միջնաժամկետ և կար​ճաժամկետ պետական աջակցության առաջնահեր​թու​թյուն​ները քննարկվում են ՀՀ ռազմարդյունաբերական հանձ​նա​ժողովում, մինչդեռ նախագծում նախատեսված չեն դրույթ​ներ հանձնաժողովի քննարկման արդյունքների ամփոփման վե​րաբերյալ, քանի որ համաձայն «Ռազմարդյունաբերական հա​մալիրի մասին» ՀՀ օրենքի 9-րդ հոդվածի դրույթների՝ հանձ​նաժողովը համապատասխան առաջարկություններ է ներ​կայացնում ՀՀ կառավարություն:
	Չի ընդունվում, քանի որ առաջնահեր​թու​թյուն​ները որոշելու կոնկրետ չափանիշ​նե​րը սահմանվում են «Ռազմատեխ​նի​կա​կան և ռազմարդյունաբերական քա​ղա​քա​կանության ռազմավարությունը հաս​տա​տե​լու մասին» ՀՀ Նախագահի հրա​մա​նա​գրով:

Ընդունվել է և նախագծում կատարվել է համապատասխան լրացում:


	ՀՀ Նախագահի աշխատակազմ` ելք №Ղ1134 առ 27.07.2016թ.

	1. Նախագծի 2-րդ կետի 2-րդ ենթակետով սահմանվում է, որ ռազմարդյունաբերական համալիրի գործունեության սուբ​յեկտ​ների պետական աջակցության երկարաժամկետ, միջ​նա​ժամ​կետ և կարճաժամկետ ծրագրերը ներառվում են ռազ​մար​դյու​նաբերական համալիրի զարգացման պետական ծրագրե​րում` հանդիսանալով դրանց պարտադիր բաղկացուցիչ մաս:
Այս առումով ուշադրություն ենք հրավիրում այն հանգա​ման​քի վրա, որ «Ռազմարդյունաբերական համալիրի մասին» ՀՀ օրենքի (այսուհետ՝ Օրենք) 10-րդ հոդվածով սպառիչ սահ​մանված է, թե ինչ է ընդգրկում ռազմարդյունաբերական հա​մա​լիրի (այսուհետ՝ ՌԱՀ) զարգացման պետական ծրագիրը, այն է՝

· ՌԱՀ-ի զարգացման ուղղությունները ըստ գործունե​ու​թյան ձևերի.

· ռազմարդյունաբերական արտադրանքի որակի ցուցա​նիշ​ների համադրումը ստանդարտներին.

· ՌԱՀ-ի զարգացման միջոցառումները.

· ՌԱՀ-ի արտադրանքի մրցունակության բարձրացման մի​ջոցառումները.

· ՌԱՀ-ի գործունեության սուբյեկտներին պետական աջակցման ենթակառույցների զարգացման միջոցառումները.

· ռազմարդյունաբերության ոլորտում կադրերի պատ​րաստ​ման միջոցառումները.

· ՌԱՀ-ի պետական կառավարման և ինքնակար​գավոր​ման կատարելագործման միջոցառումները:

Վերոգրյալից պարզ է դառնում, որ ՌԱՀ-ի գործունեության սուբյեկտների պետական աջակցության երկարաժամկետ, միջ​նա​ժամկետ և կարճաժամկետ ծրագրերը՝ որպես ՌԱՀ-ի զարգացման պետական ծրագրի բաղկացուցիչ մաս, օրենսդի​րը չի դիտարկել:

Բացի այդ, հարկ է նկատել, որ Օրենքի 5-րդ հոդվածի 1-ին մա​սի 2-րդ կետով ՌԱՀ-ի զարգացման պետական ծրագիրը հաստատելու լիազորությունը վերապահված է ՀՀ Նախա​գա​հին: Իսկ ՀՀ կառավարությունը, համաձայն Օրենքի 6-րդ հոդ​վածի 1-ին մասի 2-րդ կետի, իրավասու է պարզապես ՀՀ Նախագահի հաստատմանը ներկայացնել ՌԱՀ-ի զարգաց​ման պետական ծրագիրը և ապահովել դրա կատարումը, ինչպես նաև առաջարկություններ ներկայացնել ՌԱՀ-ի զար​գաց​ման պետական ծրագրում փոփոխություններ և լրացում​ներ կատարելու վերաբերյալ:

Հետևաբար՝ ՀՀ կառավարության որոշմամբ որևէ կերպ չի կարող կանխորոշվել, թե ինչը պետք է լինի ՀՀ Նախագահի ակտով հաստատվող ծրագրի պարտադիր բաղկացուցիչ մաս:

2. Նախագծի 2-րդ հավելվածը վերանայման կարիք ունի այն հաշվով, որպեսզի նախատեսվեն Օրենքի՝ «ՌԱՀ-ի գոր​ծու​նեության սուբյեկտների պետական աջակցության ձևերը և պայ​մանները» վերտառությամբ 11-րդ հոդվածի դրույթների հետ համահունչ կանոնակարգումներ:

Մասնավորապես, հարկ է նշել, որ Օրենքի վերոնշյալ հոդ​վածի 1-ին մասի 2-րդ կետում և 4-րդ մասում խոսվում է նորարարական աշխատանքների կազմակերպմանն աջակ​ցու​թյան մասին, մինչդեռ Նախագծի 2-րդ հավելվածում այն, ըստ էության, որևէ կոնկրետացում չի ստացել:
Օրենքի նույն հոդվածի 5-րդ մասի 2-րդ կետով որպես ՌԱՀ-ի գործունեության սուբյեկտներին տեղեկատվական և խորհրդա​տվական աջակցության իրականացման եղանակ նշվում է տնտեսագիտական, իրավական, արտադրա​տեխնո​լո​գիական, վիճակագրական, մարկետինգային տեղեկատվու​թյուն​ների տրամադրումը, այնինչ Նախագծի 2-րդ հավելվածի 8-րդ կետում վկայակոչվում են միայն օրենսդրական դաշտում տեղի ունեցած և նախատեսվող փոփոխությունների մասին տեղեկությունները:

Արտաքին տնտեսական գործառույթներ իրականացնող ՌԱՀ-ի գործունեության սուբյեկտների պետական աջակցու​թյան մասով Նախագծի 2-րդ հավելվածի 1-ին կետի 13-րդ ենթա​կետով և 10-րդ կետով նախատեսվում է ապահովել այդ սուբյեկտների մասնակցությունը միջազգային ցուցահանդես​նե​րին, տոնավաճառներին և գործարար համագործակ​ցու​թյան հաստատման այլ միջոցառումներին: Օրենքի 11-րդ հոդ​վածի 7-րդ մասով, սակայն, նախատեսված են պետական աջակ​ցության ավելի լայն շրջանակներ:
	Ընդունվել է ի գիտություն: ՌԱՀ-ի գործունեության սուբյեկտներին երկարա​ժամ​կետ, միջնաժամկետ և կարճա​ժամ​կետ պետական աջակցության  առաջնա​հեր​թությունները և աջակցման ձևերը ըստ էության հանդիսանում են ՌԱՀ-ի զար​գացման միջոցառումներ, որը և նե​րառ​ված է «Ռազմարդյունաբերական հա​մա​լիրի մասին» ՀՀ օրենքի 10-րդ հոդ​վածում:

Ընդունվել է ի գիտություն: Հայտնում ենք, որ նախագծի 2-րդ հավելվածի 1-ին մասում արդեն իսկ անդրադարձ եղել է նշված հարցերին:

Ընդունվել է և նախագծում կատարվել է համապատասխան լրացում:
Ընդունվել է և նախագծում կատարվել է համապատասխան լրացում:



